
փոփոխությունները

	
	ՀՀ վարչապետի աշխատակազմի
իրավաբանական վարչություն

	1. Նախագծի 1-ին հոդվածի 2-րդ կետով առաջարկվում է Վարչական իրավախախտումների վերաբերյալ օրենսգրքի (այսուհետ՝ Օրենսգիրք) 63-րդ հոդվածի 1-ին մասում «Ջրային համակարգերը» բառերից հետո լրացնել «(այդ թվում` ոռոգման համակարգերը)» բառերով, ինչը Ջրային օրենսգրքի կարգավորումների տեսանկյունից ունի լրացուցիչ հիմնավորման կարիք, քանի որ օրենսգրքի  1-ին հոդվածի համաձայն՝ ոռոգման համակարգը հանդիսանում է Հայաստանի Հանրապետության ջրային համակարգի մաս:

2. Օրենսգրքի 63-րդ հոդվածի 1-ին մասում նախատեսված իրավախախտման համար սահմանված է ավելի խիստ սանկցիա, քան տեխնիկական վթարի հանգեցրած նույն իրավախախտման համար, որն օժտված է ավելի բարձր հանրային վտանգավորությամբ, ինչը հակասում է վարչական տույժերի նշանակման  համաչափության սկզբունքին:

3. Նախագծի 1-ին հոդվածով Օրենսգրքի 63-րդ հոդվածում լրացվող 4-րդ և 5-րդ  մասերի համաձայն՝ տարափային հեղեղային ջրահեռացման համակարգեր կամ ցամաքային համակարգեր կեղտաջրեր արտանետելու համար որպես վարչական տույժ ինքնակամ կառույցների վերացում  նախատեսելը խնդրահարույց է Օրենսգրքի 23-րդ հոդվածի տեսանկյունից,  քանի որ քննարկվող տույժի տեսակը նախատեսված չէ հոդվածով սահմանված վարչական տույժերի շարքում: 

4. Նախագծի  2-րդ հոդվածով առաջարկվում է Օրենսգրքի  125.1 հոդվածը լրացնել 7-10-րդ մասերով: 10-րդ մասով նախատեսված իրավախախտման համար որպես վարչական տույժ նախատեսված է տուգանք նվազագույն աշխատավարձի հինգհարյուրապատիկի չափով և որսի թույլտվությունից զրկում, ինչը խնդրահարույց է Օրենսգրքի 24-րդ հոդվածի կարգավորումների տեսանկյունից: Մասնավորապես՝ տուգանքը և որսորդության իրավունքից զրկելը հադիսանում են հիմնական տույժեր, իսկ մեկ վարչական իրավախախտման համար կարող է նշանակվել հիմնական կամ հիմնական ու լրացուցիչ տույժ: 

5. Նախագծով նախատեսված վարչական իրավախախտումների համար սահմանված սանկցիաները խստացվել են, սակայն Նախագծին կից հիմնավորման մեջ ներկայացված չէ որևէ հիմնավորում կամ վիճակագրական տվյալ գործող սանկցիաների ոչ արդյունավետ լինելու և վարչական պատասխանատվության նպատակներին չծառայելու վերաբերյալ:  Այս համատեքստում հարկ է նշել, որ վարչական տույժի նպատակն է վարչական իրավախախտում կատարած անձին դաստիարակել օրենքները հարգելու ոգով, կանխել ինչպես իր իսկ` իրավախախտողի, այնպես էլ ուրիշ անձանց կողմից նոր իրավախախտումների կատարումը: Նշված նպատակներին հասնելու լուրջ երաշխիք է վարչական տույժ սահմանելիս և նշանակելիս արդարության և համաչափության սկզբունքների պահպանումը: Տույժն արդարացի է, եթե համաչափ է կատարված զանցանքին, ինչպես նաև բավարար տույժի նպատակներին հասնելու տեսանկյունից: Վերոնշյալից բխում է, որ կոնկրետ արարքի համար վարչական տուգանքի չափը սահմանելիս հաշվի են առնվում այդ արարքի հանրային վտանգավորության աստիճանը, իրավախախտողին դաստիարակելու և այլ անձանց կողմից ևս հետագայում իրավախախտումների կատարումը կանխելու անհրաժեշտությունը: Հաշվի առնելով վերոշարադրյալը՝ գտնում ենք, որ Նախագծով առաջարկվող սանկցիաների խստացումն ունի լրացուցիչ հիմնավորման կարիք:

Բացի այդ, հարկ է նշել, որ 125.1 հոդվածով նախատեսված ոչ պակաս հանրային վտանգավորությամբ օժտված մի շարք արարքների (օրինակ՝ լողամիջոցը ոչ սթափ վիճակում վարելը, սահմանված կարգով չգրանցված կամ տեխնիկական անսարքություններ ունեցող լողամիջոցները շահագործելը, առանց նավավարման իրավունքի վկայականի լողամիջոց վարելը) համար նախատեսված է ավելի մեղմ սանկցիա, քան նախագծով լրացվող իրավախախտումների (օրինակ՝ հանգստյան գոտիներում լողալու համար նախատեսված վայրերում լողամիջոցներ վարելը), ինչը ևս խնդրահարույց է տույժերի նշանակման արդարության և համաչափության սկզբունքների տեսանկյունից:

6. 63-րդ հոդվածի պարբերություններն անհրաժեշտ է համարակալել՝  «Նորմատիվ-իրավական ակտերի մասին» օրենքի 14-րդ հոդվածի 3-րդ մասի համաձայն:
	1. Ընդունվել է։
2.  Ընդունվել է։
3. Ընդունվել է։

4. Ընդունվել է։
5. Ընդունվել է։

6. Ընդունվել է։
	1. Կատարվել է համապատասխան փոփոխություն։
2.  Կատարվել է համապատասխան փոփոխություն։

3. Կատարվել է համապատասխան փոփոխություն։

4. Կատարվել է համապատասխան փոփոխություն։

5.  Կատարվել է համապատասխան փոփոխություն։

6.  Կատարվել է համապատասխան փոփոխություն։

	
	  ՀՀ վարչապետի աշխատակազմի

տարածքային զարգացման և շրջակա միջավայրի հարցերի վարչություն


	Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ՝ նախագիծ) վերաբերյալ առկա են հետևյալ նկատառումները.
1. Լրացուցիչ հստակեցման կարիք ունի նախագծի 1-ին հոդվածով առաջարկվող և  Վարչական իրավախախտումների վերաբերյալ ՀՀ օրենսգրքի (այսուհետ՝ օրենսգիրք) 63-րդ հոդվածի 1-ին մասում նախատեսվող «չտեղադրելը» եզրույթը, քանի որ հասկանալի չէ, թե ի՞նչ պայմաններում (օրինակ՝ ժամկետներում, և/կամ ո՞ւմ կողմից) չտեղադրելու մասին է խոսքը: Կարծում ենք ներկայացված բովանդակությունից պարզ չէ, թե, օրինակ՝ եթե ջրաչափի տեղադրման համար պատասխանատու կազմակերպության կողմից չի կատարվել տվյալ գործառույթը, ապա ո՞վ և ո՞ւմ նկատմամբ պետք է կիրառի տվյալ տուգանքը՝ արդյո՞ք այն պետք է կիրառվի միայն տվյալ պաշտոնատար անձի նկատմամբ, թե՝ ոչ:
2. Անհրաժեշտ է բովանդակային առումով համապատասխանեցնել նախագծի 2-րդ հոդվածով առաջարկվող և օրենսգրքի 63-րդ հոդվածի 6-րդ մասով նախատեսվող կարգավորումը ՀՀ ջրային օրենսգրքի 62.1 հոդվածի 1-ին մասի 6-րդ կետի հետ՝ տարընթերցումներից խուսափելու նպատակով:
3. Անհրաժեշտ է հստակեցնել նախագծի 2-րդ հոդվածով առաջարկվող և  օրենսգրքի  125.1 հոդվածի 8-րդ մասով առաջարկվող կարգավորումը, քանի որ վերջինիս բովանդակությունից պարզ չէ, թե ո՞ր «հատուկ նշանների» մասին է խոսքը, ինչպես նաև ո՞ւմ կողմից և ի՞նչ չափորոշիչների հիման վրա է որոշվելու «ափին մոտեցնելու և/կամ հեռացնելու» հանգամանքը և արդյո՞ք խոսքը վերաբերվում է լողամիջոցների բոլոր տեսակներին:                                                                                                                                                                                                                                                                                                                                                                                                                                      
	1.Չի ընդունվել ։
2.Ընդունվել է։
3. Չի ընդունվել։


	1.Ջրաչափական սարքերի տեղադրման և օգտագործման հետ կապված հարաբերությունները կարգավորված են Կառավարության 2017 թվականի հունիսի 1-ի N658-Ն  և 2017 թվականի հոկտեմբերի 5-ի N 1252-ն որոշումներով, ՀՀ հարկային օրենսգրքի 198, 200 և 212 հոդվածներով։
2.
 Կատարվել է համապատասխան փոփոխություն։

  3.Ջրային տարածքներում լողամիջոցի տեսակի, վարման, կառուցվածքի և անվտանգ շահագործման պահանջները սահմանված են Կառավարության 2006 թվականի սեպտեմբերի 7-ի «Ջրային լողամիջոցների կառուցվածքի եվ անվտանգ շահագործման կանոնները հաստատելու մասին» N1945-Ն որոշմամբ։ Վարչական պատասխանատվությունը սահմանվել է հմաձայն որոշման հավելվածի 11.1, 11.2 կետերի։  


